Salmonellalar, xüsusiyyətləri. Antigen quruluşu
     Enterobacteriaceae fəsiləsinin Salmonella cinsinə insanlarda və heyvanlarda salmonellozlar adlanan xəstəlik törədən 2000-dən artıq növ daxildir. Salmonellalar morfoloji kultural və biokimyəvi xassələrinə görə oxşar olsalarda, antigen quruluşuna görə fərqlənirlər. 
     Salmonellaları monopatogen və polipatogen olmaqla iki qrupa bölmək olar. Monopatogen salmonellalara qarın yatalağı və paratiflərin törədiciləri daxildir. Bunlar ancaq insanlarda xəstəlik törədir. Polipatogen salmonellalara isə həm insanlarda, həmdə heyvanlarda xəstəlik törədən bakteriyalar aiddir.
     Salmonellaların ilk nümayəndəsi – donuz vəbasının törədicisi 1885 –ci ildə amerika alimi D.Salmon tərəfindən  donuzdan alınmış və öyrənilmişdir. Bakteriyaların cins adı bu alimin şərəfinə verilmişdir. Qarın yatalağının törədicisi S.Typhi ilk dəfə 1880-ci ildə K.Ebert tərəfindən, bu xəstəlikdənölmüş şəxsin daxili orqanlarından hazırlanmış preparatlarda aşkar edilmişdir. 1884-cü ildə T.Qafki törədicinin təmiz kulturasını almışdır. Qarın yatalağına bənzər xəstəliklərin-paratiflərin törədiciləri olan S.Paratyphi A –A.Barion və  X.Kayzer, S.Paratyphi B isə Q.Şöttmüller tərəfindən kəşf edilmişdir.

    
        Morfo-bioloji xüsusiyyətləri. Salmonellalar ölçüləri 0,6-0,8 x 1-3 mkm olan,ucları girdə,qram mənfi çöplərdir. Kapsula və spora əmələ gətirmirlər. Peritrix flagellaların olması hesabına hərəkətlidirlər.
      Fakultətiv anaaeroblardır. Qidalı mühitlərə tələbkar deyillər. Adi qidalı mühitlərdə 37°C  temperaturda pH 7,2-7,6 inkişaf edirlər. Bərk qidalı mühitlərdə zərif ,hamar, parıltılı, yarımşəffaf, azacıq qabarıq koloniyalar, maye mühitlərdə isə diffuz bulanıqlıq əmələ gətirirlər.
      Salmonellalar ilkin kulturada zəif inkişaf etdiyindən patloji materiallardan onları əldə etmək üçün zənginləşdirici və selektiv qidalı mühitlərdən istifadə edilir.
   
    
      Laktozanı parçalamadığı üçün Endo , Levin, Ploskirev, MacConkey mühitlərində rəngsiz koloniyalar əmələ gətirirlər. Bismutsulfit aqarda 48 saatlıq inkubasiyadan sonra qara rəngli koloniyalar əmələ gətirirlər. Bərk qidalı mühitlərdə S.Paratyphi B kaloniylarının ətrafında selikli valabənzər həlqə müşahidə edilir.
       Salmonellalar qlükoza, mannit və maltozanı turşu və qaz əmələ gətirməklə parçalayırlar. Bu şəkəri ancaq turşu əmələ gətirməklə parçalayan S.Typhi üçün istisnadır. Laktoza və saxarozanı parçalamırlar.
      Zülalları hidrogen sulfid əmələ gətirməklə parçalayırlar. S.Paratyphi A növü istisnadır,o, hidrogen sulfid əmələ gətirmir. Bütün salmonellalar indol əmələ gətirmir, jelatini parçalamırlar.

       Antigen quruluşu. Salmonellalar somatik O-antigeninə və flagella H-antigeninə malikdirlər. Bəzi salmonellalarda K- antigenin növ müxtəlifliyi olan Vi-antigen də vardır.
       O-antigen  fosfolpid–protein-polisaxarid kompleksindən ibarətdir. Termostabildir, fenolun təsirindən inaktivləşir. Bu antigenin ərəb rəqəmləri ilə işarə edilən 65-ə qədər müxtəlifliyi mövcuddur. Hər bir növ bir neçə O-antigeninə malik ola bilər. Zəif immunogenliyə malik olduğundan infeksiya və immunizasiyadan sonra O-anticisimlərin təsirinə nisbətən az olur.
      Bütün salmonellalar O-antigeninə görə 60-dan artıq O-seroqruplara bölünürlər. Bu seroqrupların hır biri müəyyən O-antigenlərinə və bir neçə seroqruplar üçün ümumi olan O-antigenlərinə malikdirlər.
      H-antigen flagellarla əlaqəlidir, zülal təbiətlidir və güclü immunogenliyə malikdir. Tremolabildir, spirt vəə fenolun təsirindən inaktivləşir, formaldehidin təsirindən inaktivləşmir. Sintezi bir-birindən asılı olmayan iki genl kodlaşdırıldığından H-antigen iki fazalıdır. Bu genlərdən birinin fəaliyyəti digərinin fəaliyyətini dayandırır. Ona görə də hər bir bakteriya hüceyrəsində ancaq bir faza H-antigen ola bilər. I faza a, b, c və s. hərflərlə işarə olunur və növ spesifikliyinə malikdir. 2-ci faza isə növ spesifikliyinə     olmayıb, bir  neçə növdə rast gəlinə bilər, rəqəmlərlə və hərflərin kombinasiyası ilə işarə olunur.
       H- və O-antigenlərinin müxtəlif kombinasiyaları salmonellaların antigen qurluşunu müəyyənləşdirir.
         Vi-antigen (virulentlik antigeni) . Bəzi salmonellalarda olur. K-antigeninin növ müxtəlifliyi Vi-antigen O- antigenə nisbətən daha səthdə yerləşdiyindən, bakteriyalların O-aqqlütinasiyasına mane olur. Polisaxarid təbiıtlidir, termolabildir. Vi-antigen kimyəvi quruluşuna görə N-asetilqalaktozaminouron turşusunun polimerindən ibarətdir. Bu antigen bakteriofaqlar üçün reseptordur. Vi-faq dəstinə həssaslıq dərəcəsini görə S.Typhi faqotipləri təyin olunur ki, bu da qarın yatalağı xəstəliyi epidemiyalarında infeksiya təyin olunurki, bu da qarın yatalağı xəstəliyi epidemiyalarında infeksiya mənbəyini təyin etmək üçün istifadə edilir.

